ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հակակոռուպցիոն վերաքննիչ դատարանի գործունեությունն ապահովելու համար ՀՀ քաղաքաշինության կոմիտեի՝ որպես բյուջետային ստորադաս կարգադրիչի պատվիրատվությամբ իրականացվում է Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական ծրագիրը։
Շինարարական աշխատանքների ընթացքում անհրաժեշտություն է առաջացել իրականացնել լրացուցիչ աշխատանքներ, մասնավորապես՝ նախատեսել աշխատասենյակներում լրացուցիչ բացվածքներ, ծառայողական ավտոմեքենաների ավտոկայանատեղիի համար կառուցել շվաքարան, դատարանի մուտքի հատվածում անցագրային պտտաձող, ընդունարանի հատվածի փակ և բաց գոտիների բաժանիչ պատերի, խցերի հատվածի պատուհանների անթափանց թաղանթներով թաղանթապատման, դարպասի էլեկտրական շարժաբերի տեղադրման, ինչպես նաև այլ լրացուցիչ աշխատանքներ, ինչի անհրաժեշտության մասին հայտնել է վերաքննիչ հակակոռուպցիոն դատարանի աշխատակազմը։ 
Նշված փոփոխություններն անելու անհրաժեշտությունը բազմիցս քննարկվել է ՀՀ արդարադատության նախարարի և ՀՀ քաղաքաշինության կոմիտեի նախագահի մասնակցությամբ օբյեկտ կատարված շրջայցերի շրջանակներում և ստացել է դրական դիրքորոշում։
2022 թվականին տվյալ ծրագրում մեկ անգամ արդեն կատարվել էին փոփոխություններ։ Ի սկզբանե շենքը նախատեսված էր հատկացնել հակակոռուպցիոն մասնագիտացված դատարանին։ Այնուհետև կայացվեց որոշում, որ շենքը հատկացվելու է վերաքննիչ հակակոռուպցիոն դատարանին, ինչպես նաև ավելացվեց դատավորների քանակը։ Արդյունքում փոփոխվեցին ծավալահատակագծային լուծումները, վերակառուցման կապալային աշխատանքների ձեռքբերման համար կնքված պայմանագրի ծավալաթերթ նախահաշիվը՝ պայմանագրի գինն ավելացնելով 72 387 576 ՀՀ դրամով (486 898 716 ՀՀ դրամ արժեքով պայմանագրի գինը դարձել է 559 286 292 ՀՀ դրամ)։ 
Նոր փոփոխությունների արդյունքում՝ վերակառուցման կապալային աշխատանքների ձեռքբերման համար կնքված պայմանագրի ծավալաթերթ նախահաշվում կատարվել են փոփոխություններ (վերը նշված փոփոխություններից զատ իրականացվել են ծավալների ճշգրտումներ, ավելացումներ, պակասեցումներ, պայմանագրով նախատեսված աշխատանքների փոխարինում այլ բնութագիր ունեցող աշխատանքներով), որոնցով պայմանագրի գինն ավելանում է 27 711 400 ՀՀ դրամով (559 286 292 ՀՀ դրամ արժեքով պայմանագրի գինը դառնում է 586 997 692 ՀՀ դրամ)։ Արդյունքում՝ պայմանագրի գինն ավելանում է 20,56 տոկոսով։
Լրացուցիչ աշխատանքներ կատարելու անհրաժեշտությունից ելնելով խախտվել է նաև աշխատանքների կատարման վերջնաժամկետը։ 
Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական ծրագրի շրջանակներում, մինչև 2024 թվականը հատկացված, ծախսված և չկատարված մնացորդի վերաբերյալ տեղեկատվությունը ներկայացվում է Հավելված 1-ով։
2023 թվականի բյուջետային տարվա ընթացքում կապալառու կազմակերպության կողմից թերակատարումներ չեն եղել, վերջին կատարողականը ներկայացվել է 2023 թվականի դեկտեմբերի 25-ին, սակայն համաձայն գործող կարգերի 5%-ի չափով կատարողական ակտը չի հաստատվել, ավարտական ակտի բացակայությամբ պայմանավորված։
Այնուհետև, ՀՀ արդարադատության նախարարության 2024 թվականի հունվարի 18-ի N /01.1/1981-2024 և 2024 թվականի փետրվարի 2-ի  N /01.1/4180-2024  գրությունների հիման վրա ՀՀ քաղաքաշինության կոմիտեն 2024 թվականի փետրվարի 15-ի N 02/27.3/1899-2024 գրությամբ դիմել է կապալառու կազմակերպությանը՝ վարչական շենքի կարիքների համար լրացուցիչ աշխատանքները պայմանագրում ներառելու վերաբերյալ՝ ներկայացնելով ՀՀ արդարադատության նախարարության պահանջները։ Վերջինիս կողմից ներկայացվել է պայմանագրի ծավալների փոփոխության հաստատված փաստաթղթեր, իսկ փոփոխությունների արդյունքում անհրաժեշտ գումար հատկացնելու  վերաբերյալ գրությունը ՀՀ քաղաքաշինության կոմիտեն ներկայացրել է ՀՀ արդարադատության նախարարությանը 2024 թվականի մարտի 21-ի N 01/27.3/247-2024 գրությամբ։
Հարկ է նշել, 2022 թվականին Դատական դեպարտամենտի առաջարկությամբ նախապես պլանավորված Վերաքննիչ հակակոռուպցիոն դատարանի 8 դատավորների փոխարեն տեղակայվել է Հակակոռուպցիոն վերաքննիչ դատարանը՝ 12 դատավորով, ինչի արդյունքում նախագծանախահաշվային փաստաթղթերն ամբողջությամբ լրամշակվել են և կատարվել են անհրաժեշտ բոլոր փոփոխությունները։
2023 թվականի հուլիս ամսին շահագրգիռ մարմինների կողմից շենքի տարածք այցելության և ուսումնասիրության արդյունքում որոշում է կայացվել կատարել նախագծային փոփոխություններ, որի հիման վրա նախագծանախահաշվային փաստաթղթերը կրկին լրամշակվել են։ Մասնավորապես փոփոխությունները վերաբերում են հատակագծային լուծումներին՝ աշխատասենյակների դասավորությանը, ինչպես նաև տարածքում ավտոկայանատեղիի համար նոր շվաքարան ունենալուն։ Վերոգրյալի արդյունքում շինարարական աշխատանքների որոշ մասը, ելնելով նաև տեխնոլոգիական հաջորդականությունից, սահմանված ժամկետում չի իրականացվել։ Հաշվի առնելով վերոգրյալը՝ պատասխանատու ստորաբաժանումը որոշում է կայացրել տվյալ ակտով ներկայացված աշխատանքների համար ուշացումներ չհաշվարկել։ 
Այս պահին աշխատանքներն, այդ թվում՝ լրացուցիչ, ամբողջ ծավալով ավարտվել են, գործընթացը գտնվում է ավարտական ակտի ձևակերպման փուլում։
Միաժամանակ,  շինարարական ծավալների ավելացմանը զուգընթաց, տեխնիկական և հեղինակային հսկողության ծառայությունների ավելացում չի նախատեսվում, սակայն անհրաժեշտ է հատկացնել նախորդ տարվա չիրացված միջոցները, որը նույնպես ներկայացվում է Հավելված 1-ով։	
Ելնելով վերգրյալից, Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական ծրագրի համար Կառավարության որոշման նախագծով նախատեսվում է ՀՀ կառավարության պահուստային ֆոնդից հատկացնել 58,388.9 հազ․ դրամ, քանի որ ՀՀ 2024 թվականի պետական բյուջեով ՀՀ արդարադատության նախարարությանը հատկացված ընդհանուր միջոցների հաշվին հնարավոր չէ իրականացնել վերոնշյալ աշխատանքները։ 
[bookmark: _GoBack]Միևնույն ժամանակ, ՀՀ քաղաքաշինության կոմիտեի 02.08.2024թ․ թիվ 01/27.2/11617-2024 գրության համաձայն որոշման նախագծով նախատեսվում է նաև Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքների ավարտական ակտի և շահագործման թույլտվության տեղական տուրքերը /517.5հազ․ դրամ/ վճարելու նպատակով կատարել վերաբաշխում և ՀՀ պետական բյուջեի 1103 ծրագրի «21001. Քաղաքաշինության բնագավառում պետական ծրագրերի իրականացման ապահովում» միջոցառման գծով նախատեսված գումարներից 517.5 հազ. դրամ ուղղել «11010. Ավարտվող շինարարական օբյեկտների ավարտական ակտերի և շահագործման թույլտվություններ ստանալու համար տեղական տուրքի վճարների ապահովում» միջոցառմանը։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի Հակակոռուպցիոն վերաքննիչ դատարանի գործունեությունն ապահովման նպատակով Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքների դիմաց գումարի վճարումը։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5.3 և 5․5 կետերին, մասնավորապես, Հակակառուպցիոն դատարանի շենքային պայմանների ապահովմանը, անմիջականորեն առնչվում է Հայաստանի Հանրապետության դատական և իրավական բարեփոխումների 2022-2026թթ․ ռազմավարությանը և դրանից բխող գործողություններին ծրագրին: 
2

